® Funtzionamendua: hirigunea

® Ordutegia

20:00-22:00. Kamioia bilketa lanetan hasiko
da ondoren. Hasierako asteetan ordutegi
hau errespetatzea aholkatzen da, baina,
behin kamioiak bere martxa hartutakoan,
biltzaileak ataritik pasa arteko tartea izango
da hondakinak ateratzeko.

Ordutegi hau alda daiteke herriko festetan
edo antzerako egoera berezietan.

® Fgutegia

Pixoihalak eta konpresak egunero

Beira orain arte bezala bilduko da.
Beirarentzako iglu berdea da kaletik
desagertuko ez den kontenedore bakarra.

® Zintzilikailua

Beira izan ezik, gainontzeko hondakin guztiak
zintzilikailuan utziko ditugu.

Materia organikoa kubo marroian, ontzi
arinak eta errefusa plastikozko poltsetan,
eta papera/kartoia paperezko poltsetan,
kartoizko kaxetan, edo fardel moduan
sokarekin lotuta.

® Emergentzi-gunea

Emergentzi-gunea finkatutako ordutegi eta
egutegira egokitzeko arazoak dituztenentzat
egokitutako gunea da. Bestelako egoera
berezi batzuetan ere erabil daiteke:
oporretarako irteerak, ezohiko jatorduak...

Hondakinak egoki sailkatzeko egokituta
egongo da, eta urteko 365 egunetan 24
orduz irekita izango da.

® Garbigunea: finkoa eta mugikorra

Garbigune finkoa egunerokoan sortzen ez
diren eta atez ate bilduko ez diren
hondakinak uzteko lekua da. Bolumen
handiko hondakinak bertara eramateko
bitartekorik ez duten herritarrentzat etxeko-
zerbitzua egongo da.

Garbigune mugikorra egun Done Eztebe
plazan egoten den Sanmarko
Mankomunitateko kamioia da. Olioa, pilak...
jasotzen ditu eta, atez atekoa martxan
jartzean, auzoetara ere jaitsiko da.

@ Funtzionamendua: landalurra

® Aportazio-guneak

Landa-eremuan bizi diren herritarren
zerbitzura egongo diren guneak dira
aportazio-guneak. Giltzaz itxita egongo dira.

Qiartzun, osasuna atez ate

— Kamioiaren ibilbide nagusia
e Aportazio-guneak
Emergentzi-gunea
O Garbigunea
Behin behineko garbigunea

@ Ohiko zalantzak argitzen

Kuboak doakoak izango dira?

Bai, guztiz doakoak. Udalak familia bakoitzari
materia organikoa ateratzeko bi kubo marroi
emango dizkio doainik.

Kubo/poltsen bila etxeko ateraino etorriko dira?

Ez. Kuboa eta poltsak etxeko atarian jarriko
diren zintzilikailuetan utziko dira. Zintzilikailuak
ez dira atari barruan jarriko.

Ontzi arinak (jogurt poteak, latak,
tetabrick-ak...) garbitu egin behar al dira?

Ez. Ez da derrigorrezkoa ontziak garbitzea.

Zer da materia organikoa?

Garai batean txerrijana zeritzona. Sukaldatu
nahiz sukaldatu gabeko janari soberakinak;
arrautza, marisko eta fruitu azalak; kortxo
naturala; sukaldeko paper eta zapiak...

Zer da errefusa?

Gaur gaurkoz birziklagarriak ez diren
hondakinak. Hautsa, hautsitako platera eta
edalontziak, zigarrokinak, pixoihalak,
konpresak, tanpoiak...

Zer gertatzen da egunez nahasi eta
hondakinak oker ateraz gero?

Ezer ez. Informazio bulegoko teknikariak
nahastu den pertsonarekin kontaktuan jarri
eta sistemak nola funtzionatzen duen azalduko
diote.

Materia organikoak usaina botako al du?

Ez. Hezetasuna ekiditean dago gakoa.
Horretarako, kuboaren azpialdean sukaldeko
papera jartzea eta kuboa etxean dugun artean
irekita mantentzea aholkatzen da.

Autokonpostatuz gero hondakinen tasan
hobaririk izango al da?

Bai. Etxean konposta egiten duen herritar
orok %20ko hobaria izango du hondakinen
tasan.

Informazio gehiagorako...

Atez ateko informazio bulegoa
(09:00-13:00 eta 15:30-19:00)

Doako telefonoa: 900 49 1111
E-maila: atezate@oiartzun.org
Webgunea: www.oiartzunatezate.org

